
BASHKIA TIRANË

KËSHILLI BASHKIAK

V E N D I M 
Nr. 135, datë 22.12.2023

“PËR

KRIJIMIN, ORGANIZIMIN  DHE  FUNKSIONIMIN E DREJTORISË SË PËRGJITHSHME TË KOPSHTIT ZOOLOGJIK, SI INSITUCION NË VARËSI TË BASHKISË TIRANË DHE NJË NDRYSHIM NË VENDIMIN NR. 41, DATË 23.09.2015 TË KËSHILLIT BASHKIAK PËR “RIORGANIZIMIN E DREJTORISË SË PËRGJITHSHME NR.1 TË PUNËTORËVE TË QYTETIT DHE KRIJIMIN E AGJENCISË SË PARQEVE DHE REKREACIONIT”, TË NDRYSHUAR
Në mbështetje të nenit 113, pika 2, të Kushtetutës, nenit 8, pika 2, nenit 9, pika 1, nënpika 1.1, shkronjat “b” dhe “ç”, nenit 25, nenit 54, shkronjat “ç” dhe “dh”, nenit 55, pikat 3 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 7961, datë 12.07.1995, “Kodi i Punës i Republikës së Shqipërisë”, të ndryshuar, nenit 113, pika 3, të ligjit nr. 44/2015, “Kodi i Procedurave Administrative i Republikës së Shqipërisë”, ligjit nr. 68/2017, “Për financat e vetëqeverisjes vendore”, të ndryshuar, ligjit nr. 25/2018 “Për kontabilitetin dhe pasqyrat financiare”, nenit 9, shkronja “d”, e ligjit nr. 35/2023“Për kompetencat për caktimin e pagave trajtimeve të tjera dhe përfitimeve të të punësuarve në institucionet e administratës publike, si dhe të pagës bazë minimale në shkallë vendi”, pikës 10, të vendimit nr. 328, datë 31.05.2023, të Këshillit të Ministrave, “Për klasifikimin e funksioneve, grupimin e njësive të vetëqeverisjes vendore, për efekt page, dhe caktimin e kufijve të pagave të funksionarëve të zgjedhur e të emëruar, të nëpunësve civilë e të punonjësve administrativë të njësive të vetëqeverisjes vendore”, vendimit nr. 153, datë 3.4.1993, të Këshillit të Ministrave “Për kalimin e objekteve të mjeteve kryesore të ndërmarrjeve dhe institucioneve shtetërore”, të ndryshuar, si dhe në vijim të memos nr. 42548, datë 06.12.2023 të Drejtorisë së Përgjithshme të Burimeve Njerëzore, me propozimin e kryetarit të Bashkisë, këshilli bashkiak,
V E N D O S I :

1. Krijimin, organizimin dhe funksionimin e Drejtorisë së Përgjithshme të Kopshtit Zoologjik, këtu e në vijim “Drejtoria”, si institucion buxhetor në varësi të Bashkisë Tiranë, me seli në rrugën  Liqeni i Thatë.
2. Drejtoria drejtohet nga Drejtori i Përgjithshëm, i cili emërohet dhe shkarkohet nga Kryetari i Bashkisë dhe është përgjegjës për funksionimin dhe administrimin e saj. 
3. Drejtoria ka këto detyra dhe përgjegjësi: 
a) Të mirëmbajë, trajtojë dhe të mbarështojë kafshët dhe shpendët e egra në Kopshtin Zoologjik;

b) Të mirëmbajë dhe zhvillojë sipërfaqet e gjelbra brenda territorit të Parkut Zoologjik (mirëmbajtja e bimësisë dekorative, punimi, plehërimi organik dhe kimik, luftimi i sëmundjeve, kositje të sipërfaqeve të gjelbrave, krasitje e drurëve dhe shkurreve, ujitja e bimësisë dekorative, etj);

c) Të ndjekë realizimin e proceseve të punës në lidhje me zhvillimin, mirëmbajtjen dhe riparimin e elementeve dekorativë, baseneve ujore, veprave rekreative dhe atyre të artit, etj;
d) Të planifikojë, zhvillojë, monitorojë dhe bashkëpunojë në aktivitete dhe projekte që synojnë edukimin e publikut në lidhje me zhvillimin e qëndrueshëm mjedisor, me në fokus kryesor florën dhe faunën;

e) Konform legjislacionit vendas dhe ndërkombëtar, të bashkëpunojë me palë të treta, vendase apo të huaja, me qëllim mirëqënien e kafshëve dhe shpendëve, shtimin e llojshmërisë së tyre, trajnime, shkëmbime eksperience, dhe çdo aktivitet tjetër të nevojshëm që ka në fokus zhvillimin e Kopshtit Zoologjik, mirëqënien e kafshëve dhe shpendëve, praktikat ushqimore dhe të sigurisë, dhe më gjerë të edukimit mjedisor për komunitetin;

f) Të zhvillojë dhe forcojë marrëdhëniet me publikun e gjerë dhe median me qëllim të rritjes së numrit të vizitorëve dhe të përmirësimit të edukimit mjedisor për komunitetin dhe të mbrojtes së florës dhe faunës; 

g) Në bashkëpunim me institucione dhe organizma kombëtarë dhe ndërkombëtarë, të drejtojë dhe marrë pjesë në projekte që synojnë zhvillimin dhe mbrojtjen e faunës së egër dhe konservimin e specieve të rrezikuara;

h) Të administrojë dokumentacionin teknik (raporte pune, informacione, evidenca, procesverbale, përdorimi bazës materiale, etj) për të gjithë sektorët;

i) Të evidentojë të gjitha problematikat që lidhen me kontrollin dhe ndalimin e aktiviteteve të paligjshme në territorin e Zoo Park;

j) Të monitorojë zbatimin e masave për sigurimin teknik dhe shëndetit në punë gjatë kryerjes së shërbimeve dhe ardhjes së vizitorëve në Zoo Park, duke mbrojtur në këtë mënyrë qytetarët,  punonjësit dhe kafshët e parkut;

k) Të realizojë çdo detyrë tjetër të parashikuar në aktet ligjore dhe nënligjore në fuqi, për përmbushjen e qëllimit të krijimit të këtij institucioni.

4. Drejtoria ka vulën e vet zyrtare si dhe stemën e logon sipas aneksit nr. 1, bashkëlidhur dhe pjesë përbërëse e këtij vendimi.

5. Drejtoria është funksionale çdo ditë të javës, sipas orareve të përcaktuara me urdhër të Kryetarit të Bashkisë.
6. Punonjësit e  Drejtorisë emërohen dhe lirohen nga detyra në përputhje me parashikimet e Kodit të Punës, përfshirë këtu edhe punonjësit aktualë të Drejtorisë Zoo Park pranë Agjencisë së Parqeve dhe Rekreacionit, të cilët transferohen pranë Drejtorisë, sipas parashikimeve që rregullojnë transferimin e marrëdhënieve të punës.

7. Numri i përgjithshëm i punonjësve të Drejtorisë së Përgjithshme të Kopshtit Zoologjik është 62 punonjës nga të cilët 53 punonjës do të transferohen nga Agjencia e Parqeve dhe Rekreacionit.
8. Miratimin e nivelit të pagave për punonjësit e Drejtorisë, sipas lidhjes së pagave nr. 28,  bashkëlidhur dhe pjesë përbërëse e këtij vendimi.
9. Efektet financiare të këtij vendimi do të përballohen nga buxheti i  institucionit për vitin 2024.
10. Ngarkohet Kryetari i Bashkisë të miratojë strukturën organizative dhe rregulloren e organizimit dhe funksionimit të brendshëm të Drejtorisë, çdo akt tjetër të nevojshëm në lidhje me ngritjen dhe funksionimin e këtij institucioni si dhe çdo akt në funksion të riorganizimit të Agjencisë së Parqeve dhe Rekreacionit.
11. Ngarkohet Agjencia e Parqeve dhe Rekreacionit të ndjekë procedurat e nevojshme për dorëzimin e pasurive që ka në administrim, me qëllim përmbushjen e detyrave funksionale nga Drejtoria, sipas këtij vendimi.
12. Kalimin kapital të vlerës së investimeve të kryera, nga Aparati i Bashkisë së Tiranës, në inventarin e Drejtorisë, sipas tabelës nr.1, bashkëlidhur këtij vendimi.
13. Me hyrjen në fuqi të këtij vendimi Drejtorisë, nga ana e Agjencisë së Parqeve dhe Rekreacionit, i transferohen automatikisht:
a. Të gjitha aktivet dhe pasivet e Drejtorisë së Zoo Park pranë Agjencisë  së Parqeve dhe Rekreacionit;

b. Të gjitha zyrat, ambientet e punës, mjetet, pajisjet, dokumentacioni dhe fondet buxhetore; 

c.   Si dhe të gjitha kontratat dhe marrëveshjet e bashkëpunimit në fuqi, të lidhura me palë të treta, si dhe çdo dokument tjetër i nevojshëm që shërben në përmbushje të detyrës funksionale.
14. Për biletatat për hyrje në Kopshtin Zoologjik, zbatohet tarifat e përcaktuara në vendimin nr. 158, datë 26.12.2019, të Këshillit Bashkiak “Për sistemin e taksave dhe tarifave vendore në qytetin e Tiranës”, të ndryshuar.
15. Të miratojë formatin e biletës për hyrje në Kopshtin Zoologjik, sipas aneksit nr. 2, bashkëlidhur këtij vendimi.

16. Në vendimin nr. 41, datë 23.09.2015 të Këshillit Bashkiak “Për riorganizimin e Drejtorisë së Përgjithshme Nr.1 të Punëtorëve të Qytetit dhe krijimin e Agjencisë së Parqeve dhe Rekreacionit”, të ndryshuar, në pikën 2, shkronja “b”, togfjalëshi “(përfshirë parkun zoologjik)”, si dhe çdo parashikim tjetër që bie ndesh me këtë vendim, shfuqizohen.
17. Drejtoria e Përgjithshme e Punëve Publike të kryejë dorëzimin e dokumentacionit të investimeve publike të kryera, sipas pikës 12, të këtij vendimi.
18. Ngarkohen Kryetari i Bashkisë, Agjencia e Parqeve dhe Rekreacionit, Drejtoria e Përgjithshme e Burimeve Njerëzore, Drejtoria e Përgjithshme e Menaxhimit Financiar dhe Drejtoria e Përgjithshme e Punëve Publike për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore”, të ndryshuar.

K R Y E T A R
ROMINA KUKO

            Lidhja Nr. 28
Niveli i pagave për punonjësit e Drejtorisë së Përgjithshme të Kopshtit Zoologjik                                                                                                                

	Nr
	Pozicioni
	Kategoria/Klasa
	Grupi
	Shtesa për vjetërsi
	Shtesa për veshtiresi
	Shtesa për pozicion

	I
	Punonjës të sistemit me pagë grupi + shtesë pozicioni
	 
	1
	2
	3
	

	1
	Drejtor i Përgjithshëm
	II-a
	1
	2%
	
	140 000

	2
	Drejtor Drejtorie
	II-b
	1
	2%
	
	115 000

	3
	Përgjegjës Sektori
	III-a
	1
	2%
	
	  92 000

	4
	Specialist I
	III-b
	1/2
	2%
	
	  72 000

	5
	Specialist II
	IV-a
	1/2/3
	2%
	
	  62 000

	II
	Punonjës të sistemit me klasa
	Klasa
	
	Shtesa për vjetërsi
	Shtesa për veshtiresi 
	Paga bazë

	1
	Shofer automjeti mbi 2,5 t
	VIII
	
	1%
	
	44 100

	2
	Magazinier
	VII
	
	1%
	
	43 600

	3
	Teknikë të mesëm të specialiteteve të ndryshme 
	VI
	
	1%
	
	43 200

	4
	Krasitës, kositës dhe punëtor shërbimi kafshësh
	VI
	
	1%
	5%
	43 200

	5
	Shofer autoveture, shofer automjeti deri 2.5 t,
	IV
	
	1%
	
	42 500

	6
	Punëtorë mirëmbajtës të profesioneve të ndryshme (punëtor parqe)
	IV
	
	1%
	
	   42 500

	7
	Drejtues motokarro, punonjës ngarkim-shkarkimi
	III
	
	1%
	
	41 800

	8
	Biletashitës
	II
	
	1%
	
	41 000

	9
	Pastruese
	I
	
	1%
	
	40 000


1.Shtesa për vjetërsi në punë për Lidhjen Nr.28 per kategorinë I, të jepet në masën 2% pas çdo viti pune, deri në 25 vjet, dhe të llogaritet mbi  pagën e grupit.
2.Shtesa për vjetërsi në punë për Lidhjen Nr.28 per kategorinë II, të jepet në masën 1% pas çdo viti pune, deri në 25 vjet, dhe të llogaritet mbi  pagën bazë.
VLERA E PAGËS SË GRUPIT PËR GRUPET E DIPLOMAVE TË ARSIMIT TË LARTË

	Grupi i diplomës
	Lloji i diplomës
	Vlera

	1
	Diplomë e  arsimit të lartë:
	

	1
	Master i Shkencave, Master i Arteve

Master profesional të përfituar në fund të studimeve të ciklit të dytë, me 120 kredite dhe me kohëzgjatje normale 2 vite akademike
Të barasvlershme me to sipas legjislacionit të arsimit të lartë
	14 000 lekë

	2
	Master profesional

Të barasvlershme me to sipas legjislacionit të arsimit të lartë
	12 000 lekë

	3
	Bachelor

Të barasvlershme me to sipas legjislacionit të arsimit të lartë
	10 000 lekë

	TABELA NR 1 PËR TRANSFERIM KAPITALI
	

	
	
	
	
	
	
	

	
	
	
	
	
	
	

	Nr
	Përshkrimi i aktivit
	Kategoria e Asetit
	Data e hyrjes
	Vlera    historike
	Amortizimi i akumuluar 31.12.2022
	Vlera  e  mbetur 31.12.2022

	1
	"Rikonceptim i Kopshtit Zoologjik" Oponencë teknike 
	(202) Studime dhe Kerkime
	31/12/2020
	540,663.00
	150,033.98
	390,629.02

	2
	 "Rikonceptimi i kopshtit zoologjik dhe botanik" Studim Projektim
	(202) Studime dhe Kerkime
	31/12/2020
	26,717,760.00
	7,414,178.40
	19,303,581.60

	3
	Rikonceptimi i kopshtit zoologjik Ndërtim-montim
	(212) Te tjera ndertimore
	04/01/2023
	738,906,390.00
	0
	738,906,390.00

	4
	Rikonceptimi i kopshtit zoologjik Mbikqyrje
	(212) Te tjera ndertimore
	04/01/2023
	11,094,568.00
	0
	11,094,568.00

	5
	Rikonceptimi i kopshtit zoologjik Kolaudim
	(212) Te tjera ndertimore
	04/01/2023
	147,033.00
	0
	147,033.00

	6
	(Shtesë kontrate) Rikonceptimi i kopshtit zoologjik Ndërtim-montim
	(212) Te tjera ndertimore
	04/01/2023
	125,516,668.00
	0
	125,516,668.00

	7
	(Shtesë kontrate) Rikonceptimi i kopshtit zoologjik Mbikqyrje
	(212) Te tjera ndertimore
	04/01/2023
	1,897,200.00
	0
	1,897,200.00

	 
	Total
	 
	 
	904,820,282.00
	7,564,212.38
	897,256,069.62

	
	
	
	
	
	
	

	
	
	
	
	
	
	


ANEKSI NR. 1
Stema dhe Logo e Drejtorisë së Përgjithshme të Kopshtit Zoologjik

ANEKSI NR. 2

Formati i biletës së Drejtorisë së Përgjithshme të Kopshtit Zoologjik

